
M?225: Tegernseer Prognostica

[..][..] er glit vil lange . der trovm wirt war . Dev dricehente

lun . ist von mittem tage gvot . si ist aber

niht gvot an ze vahen ein ieglich dinch . Gebornz chint
wirt manhaft . Chvoene vn- her . vn- wirt niht alt .
dev mait wirt vreiuel . vn- her . vn- stirbet schiere .
der sieche wirt schiere gesunt . oder er stirbet schiere .
der trovm erget in siben tagen . dev viercehente lun

ist ze allen dingen gvot . Daz geborn chint wirt chvoen
her . vn- stirbet schiere . dev mait wirt her vnchivsche
mit mannen . vn- stirbet schiere . der sieche gnist
schiere oder er stirbet schiere . der trovm erget schiere
Dev vumfcehente . lun . ist niht gvot . der ait wirt
niht steite . daz geborn chint wirt gvot vn- chivmt

in not von isen . oder von wazzer . dev mait wirt
chivsche vn- minnechlich . der sieche stirbet ob er
nach zuain tagen niht gsvnt wirt . der trovm schadet

[} {] [.][] [][-] [-][-.] . wirt gvot . vn- vrevntliche . dev mait

dev sehscehente lun [..][...] [.J[.] [0 Lol 0] [

sieche wirt tot [..][...] [.][...] [.J[-] [0 LD L] [ed L] [ L] [ [

milt vn- steite . dev mait wirt ch[..][...] [.J[..] [..J[..] [...][-...]

der trovm wirt nach langen ziten ervullet . Dev
sibenzehente lun ist allen tach gvot . daz geborn

chint wirt vrevntliche charch . lirnich . chvoene . vn-
warhaft . dev mait wirt chivsche vn- rich . der sieche
lit lange . der trovm wirt schiere war . dev ahtzehente
lun ist ze allen dingen nit gvot wan

dev chint ze lirnen zuo setzen . der geborn svn wirt
sigehaft . vmbedrozzen vn- redlich . dev mait wirt
chivsche . vn- arbaitsam . der sieche wirt gsunt schiere
der trovm wirt in cehen tagen war . devv nevntzehente
lun ist zvo allen dingen gvot . daz geborn chint

wirt getrev . gvot . charch . wise . dev mait wirt sam .

der sieche wirt schier gesvnt von erzenie . der trovm
erget in viumf tagen . Dev zvainzigest lun ist

allen tach gvot . si ist aber ze werche unnutze . daz
geborn chint wirt charch . dev mait wirt sam .

der sieche serwet lange . der trovm wirt unnuitze .

